
Darparu cartref ac amgylchedd teuluol i unigolion y mae angen gofal a chymorth arnynt

	Trosolwg

	Mae'r safon hon yn nodi'r gofynion pan fyddwch yn darparu cartref i unigolion y mae angen gofal a chymorth arnynt. Mae'r safon yn cynnwys croesawu unigolion i mewn i'ch cartref a'ch bywyd teuluol a'u helpu i ymgartrefu.  Mae'n tynnu sylw at bwysigrwydd nodi anghenion, cefndir a phrofiad unigolion a'r cymorth fydd ei angen ar eich teulu a'ch rhwydwaith o bosibl i wneud addasiadau a chroesawu'r unigolyn. Mae'r safon yn mynd i'r afael â'r modd rydych yn cefnogi'r unigolyn i addasu i fyw yn eich cartref a theimlo'n ddiogel.  Yn olaf, mae'n eich annog i werthuso'r lleoliad a myfyrio hefyd ar eich ymarfer fel darparwr lleoliadau.




	Meini prawf perfformiad

Mae'n rhaid i chi allu:


	Croesawu'r unigolyn i mewn i'ch cartref

P1 ystyried gwybodaeth a ddarperir am anghenion, cefndir a phrofiad yr unigolyn rydych yn darparu cartref ar ei gyfer

P2 ymgysylltu â'r unigolyn drwy ddefnyddio'r iaith a'r dulliau cyfathrebu sydd orau ganddo 

P3 cymryd camau ymarferol er mwyn gwneud i'r unigolyn deimlo ei fod yn cael ei groesawu a'i werthfawrogi

P4 cyflwyno'r unigolyn i'ch teulu a'ch rhwydweithiau mewn ffyrdd sy'n dangos parch at yr unigolyn 

P5 annog eich teulu a'ch rhwydweithiau i roi croeso cefnogol sy'n briodol i ddewisiadau ac anghenion yr unigolyn



	Mae'n rhaid i chi allu:

Mae'n rhaid i chi allu:


	Cefnogi'r unigolyn i ymgartrefu yn eich cartref

P6 helpu'r unigolyn i ymgartrefu yn eich cartref, gan ystyried ei ofid a'i bryder drwy roi amser, lle a chymorth iddo

P7 sicrhau bod yr unigolyn yn gwybod bod yr eitemau sy'n bersonol, yn arbennig ac yn rhoi cysur iddo ar gael yn eich cartref ac ar gael iddo eu defnyddio
P8 cefnogi'r unigolyn i ymgyfarwyddo â'r tŷ a gwybod ble mae pethau
P9 sicrhau bod yr unigolyn yn gwybod ble mae'r gofod yn y tŷ sy'n bersonol iddo ef a ble y gall storio ei eiddo personol
P10 cyfathrebu â'r unigolyn a dweud wrtho sut mae eich trefniadau teuluol a'ch trefniadau byw yn gweithio
P11 trafod â'r unigolyn y rheolau sylfaenol y mae pawb yn y tŷ yn eu dilyn
P12 nodi gyda'r unigolyn y cydberthnasau sy'n bwysig iddo a sut y gall eu cynnal
Ymchwilio i anghenion, cefndir a phrofiadau'r unigolyn ac effaith y rhain ar fywyd teuluol

P13 cefnogi'r unigolyn i ddeall beth yw ystyr cyfrinachedd a pha fath o wybodaeth y bydd angen ei rhannu o bosibl ag eraill
P14 cadarnhau gyda'r unigolyn na chaiff gwybodaeth ei rhannu heb roi gwybod iddo

P15 sicrhau bod amser a chyfleoedd ar gael i'r unigolyn gyfleu ei anghenion, profiadau cefndir, dymuniadau, dewisiadau, diddordebau a dyheadau mewn ffyrdd sy'n ddefnyddiol iddo
P16 rhoi cyfle i'r unigolyn rannu ei deimladau, meddyliau, ofnau a'i ddyheadau am fyw yn eich cartref heb ofni unrhyw ôl-effeithiau

P17 galluogi'r unigolyn i ymchwilio i fuddiannau byw yn eich cartref iddo ef 

ei hun ac i'ch teulu

P18 ystyried ag eraill sut y gall anghenion ac amgylchiadau effeithio ar eich teulu

P19 trafod â'r unigolyn a'ch teulu sut y gallwch weithio gyda'ch gilydd fel y gellir darparu ar gyfer dewisiadau ac anghenion pawb.

P20 datblygu cynllun gyda'r unigolyn ac eraill i fodloni nodau dynodedig.



	Mae'n rhaid i chi allu:

Mae'n rhaid i chi allu:

Mae'n rhaid i chi allu:


	Cefnogi eich teulu eich hun a phobl allweddol eraill i dderbyn, cefnogi ac addasu i fywyd teuluol gyda'r unigolyn

P21 sicrhau bod eich teulu a'ch rhwydweithiau yn parchu'r unigolyn fel oedolyn

P22 annog eich teulu a'ch rhwydweithiau cymdeithasol i dderbyn yr unigolyn fel aelod o'r cartref 
P23 cefnogi eich teulu a'ch rhwydweithiau cymdeithasol i helpu'r unigolyn i ymgartrefu, drwy ei gynnwys yn y gweithgareddau teuluol a rhwydwaith y mae am gymryd rhan ynddynt
P24 cefnogi eich teulu i ddeall sut y bydd ei anghenion yn parhau i gael eu bodloni yn ogystal ag anghenion yr unigolyn
P25 sicrhau eich bod yn trin pawb yn deg , gan gydbwyso anghenion aelodau'r teulu a rhai'r unigolyn 
P26 asesu effaith gweithio allan gynllun gofal yr unigolyn ar aelodau'r teulu
P27 mynd i'r afael ag unrhyw wrthdaro ac anghytuno yn sensitif ac agored, gan ofyn am gymorth allanol a'i ddefnyddio lle bo angen
P28 rhoi strategaethau ar waith i ddiogelu eich teulu eich hun os bydd ymddygiad yr unigolyn yn achosi risg iddo ef ei hun, aelodau'r teulu neu bobl eraill
Cefnogi'r unigolyn i ffynnu pan fydd yn byw yn eich cartref

P29 darparu gofal a chymorth mewn ffyrdd sy'n gwneud y gorau o annibyniaeth a chyfranogiad gweithredol yr unigolyn mewn perthynas â gwneud penderfyniadau a bywyd o ddydd i ddydd, gan ystyried ei alluoedd a'i statws fel oedolyn

P30 sicrhau y defnyddir dyfeisiau a gweithdrefnau diogelwch priodol yn eich cartref i gadw'r unigolyn yn ddiogel rhag niwed heb geisio ei warchod yn ormodol 

P31 rhoi cymorth i'r unigolyn ar adegau pan fydd yn ofidus
P32 cefnogi'r unigolyn i ddatblygu ei ddoniau, diddordebau a'i ddyheadau

P33 sicrhau bod gan yr unigolyn gyfleoedd i gynnal ac ehangu nifer y ffrindiau da, cysylltiadau cymdeithasol a rhwydweithiau cymunedol 
P34 cefnogi'r unigolyn i ddiogelu ei hun rhag pobl a fydd yn ceisio camfanteisio arno neu ei gam-drin

P35 cofnodi a hysbysu'r bobl briodol ar unwaith am unrhyw ddigwyddiadau difrifol neu achosion o bryder, o fewn cytundebau cyfrinachedd ac yn unol â gofynion cyfreithiol a gofynion y lleoliad gwaith
Gwerthuso lleoliad yr unigolyn yn eich cartref

P36 cefnogi'r unigolyn i fynegi manteision ac anfanteision byw yn eich cartref
P37 asesu gyda'r unigolyn i ba raddau y mae'r lleoliad yn llwyddo yn ei farn ef

P38 gwerthuso gydag eraill gynnydd y teulu wrth gefnogi'r unigolyn i ddod yn rhan o'r teulu

P39 gwerthuso gyda'r unigolyn ac eraill sut mae'r lleoliad yn bodloni nodau'r unigolyn yn unol â'r cynllun

P40 cytuno â'r unigolyn ac eraill ar gynaliadwyedd parhaus y lleoliad ac unrhyw newidiadau sydd angen eu gwneud




	Gwybodaeth a dealltwriaeth

Mae angen i chi wybod a deall:

Mae angen i chi wybod a deall:

Mae angen i chi wybod a deall:

Mae angen i chi wybod a deall:

Mae angen i chi wybod a deall:

Mae angen i chi wybod a deall:

Mae angen i chi wybod a deall:

Mae angen i chi wybod a deall:

Mae angen i chi wybod a deall:

Mae angen i chi wybod a deall:


	Hawliau

K1 gofynion cyfreithiol o ran cydraddoldeb, amrywiaeth, gwahaniaethu a hawliau dynol 

K2 eich rôl i hyrwyddo hawliau, dewisiadau, lles a chyfranogiad gweithredol unigolion 

K3 eich dyletswydd i roi gwybod am unrhyw weithred neu anwaith a allai dresmasu ar hawliau unigolion 

K4 sut i ddelio ag achosion o wahaniaethu a'u herio 

K5 yr hawliau sydd gan unigolion i wneud cwyn a chael cymorth i wneud hynny 
Eich ymarfer

K6 deddfwriaeth, codau ymarfer, safonau, fframweithiau a chanllawiau sy'n berthnasol i'ch rôl wrth ddarparu cartref i unigolion 

K7 eich cefndir, eich profiadau a'ch credoau eich hun a all gael effaith ar sut rydych yn cyflawni eich rôl wrth ddarparu cartref i unigolion

K8 eich rolau, eich cyfrifoldebau a'ch atebolrwydd eich hun â'u terfynau a'u ffiniau

K9 rolau, cyfrifoldebau ac atebolrwydd pobl eraill 

K10 ystyr gwaith sy'n canolbwyntio ar yr unigolyn a phwysigrwydd adnabod a pharchu pob unigolyn

K11 natur hollbwysig buddiannau a lles unigolion 

K12 cyd-destun diwylliannol ac ieithyddol yr unigolyn 

K13 sut i feithrin ymddiriedaeth a chytgord mewn cydberthynas

K14 sut i weithio mewn ffyrdd sy'n hyrwyddo cyfranogiad gweithredol ac sy'n cynnal urddas, parch, credoau personol a dewisiadau unigolion

K15 sut i weithio mewn partneriaeth ag unigolion ac eraill

K16 sut i reoli gwrthdaro a chyfyng-gyngor moesegol yn eich gwaith 

K17 sut i herio ymarfer gwael

K18 sut a phryd i geisio cymorth mewn sefyllfaoedd sydd y tu hwnt i'ch profiad a'ch arbenigedd

Damcaniaethau ymarfer

K19 natur ac effaith ffactorau a all effeithio ar iechyd, lles a datblygiad unigolion
K20 damcaniaethau sy'n sail i'n dealltwriaeth o gylch bywyd a datblygiad dynol

K21 damcaniaethau am ymlyniad a'i effaith ar ôl plentyndod wrth ddod yn oedolyn

Cyfathrebu

K22 pwysigrwydd cyfathrebu'n effeithiol yn eich rôl o ddarparu cartref i unigolion

K23 ffactorau a all gael effaith gadarnhaol neu negyddol ar sgiliau cyfathrebu a sgiliau iaith gydag unigolion

K24 dulliau a thechnegau i hyrwyddo sgiliau cyfathrebu sy'n galluogi unigolion ag anghenion cyfathrebu ychwanegol i fynegi eu hanghenion, eu barn a'u dewisiadau

Datblygiad personol a phroffesiynol

K25 egwyddorion ymarfer myfyriol a pham mae'n bwysig 

Iechyd a Diogelwch

K26 gofynion cyfreithiol ar gyfer monitro a chynnal iechyd a diogelwch sy'n gymwys yn eich rôl o ddarparu cartref i unigolion

K27 arferion ar gyfer atal a rheoli haint 

Diogelu

K28 y cyfrifoldeb sydd gan bawb i godi pryderon am achosion posibl o niwed neu gam-drin, arferion gwael neu arferion gwahaniaethol

K29 dangosyddion achosion posibl neu wirioneddol o niwed neu gam-drin

K30 sut a phryd i roi gwybod am unrhyw bryderon ynghylch achosion o gam-drin, arferion gwael neu wahaniaethol, adnoddau neu anawsterau gweithredol

K31 beth i'w wneud os ydych wedi rhoi gwybod am bryderon ond os nad oes unrhyw gamau wedi'u cymryd i ymdrin â hwy

Delio â gwybodaeth

K32 gofynion cyfreithiol a pholisïau a gweithdrefnau asiantaethau sy'n gymwys ar gyfer diogelwch a chyfrinachedd gwybodaeth

K33 gofynion cyfreithiol a gofynion asiantaethol mewn perthynas â chofnodi gwybodaeth a llunio adroddiadau gan gynnwys defnyddio dulliau cyfathrebu electronig

K34 egwyddorion cyfrinachedd a phryd i drosglwyddo gwybodaeth gyfrinachol fel arall i rywun arall 

K35 ffactorau i'w hystyried wrth benderfynu pa wybodaeth i'w datgelu i aelod o'ch teulu a'ch rhwydweithiau personol

Rheoli risg 

K36 ffactorau sy'n achosi risgiau a'r rheini sy'n sicrhau gofal diogel ac effeithiol i unigolion

K37 fframweithiau ar gyfer asesu risg a rheoli risg wrth ddarparu cartref i unigolion

Darparu cartref i unigolion

K38 sut a ble i gael gafael ar wybodaeth a chymorth a all 

lywio eich ymarfer wrth baratoi i ddarparu cartref i unigolion

K39 adroddiadau'r llywodraeth, ymchwiliadau ac ymchwil sy'n berthnasol i ddarparu cartref i unigolion.

K40 damcaniaethau am golled a'i heffaith ar unigolion

K41 pwysigrwydd cydberthnasau sefydlog â theulu, oedolion a chyfoedion ac effaith tarfu, gan gynnwys tarfu o ran lleoliad

K42  modelau anabledd

K43 damcaniaethau ac egwyddorion sy'n eich galluogi i gydbwyso anghenion unigolion ac eraill o fewn eich amgylchedd cartref

K44 sut i weithio mewn partneriaeth i gadarnhau a ellir ymdopi ag anghenion a dewisiadau'r unigolyn yn eich cartref a'ch amgylchedd teuluol

K45 sut i baratoi eich teulu a'ch rhwydweithiau i gefnogi unigolion y mae angen gofal arnynt yn eich cartref

K46 y rhesymau gwahanol pam y gall teuluoedd a rhwydweithiau fod yn ofnus neu'n bryderus, sut i fynd i'r afael â'u pryderon a chefnogi'r bobl dan sylw

K47 yr effaith debygol ar ddynameg teulu, cydberthnasau a rolau wrth ddarparu cartref i unigolion

K48 amgylchiadau a phroblemau rydych yn debygol o'u hwynebu wrth ddarparu cartref i unigolion ag anghenion penodol

K49 sut i alluogi'r unigolyn i ddod yn aelod integredig o'r cartref

K50 mathau o gymorth i unigolyn ag anableddau sy'n cael lle i fyw yn eich cartref




Gwybodaeth Ychwanegol 
	Cwmpas/ystod yn gysylltiedig â'r meini prawf perfformiad


	Mae'r manylion yn y maes hwn yn ddatganiadau esboniadol o'r cwmpas a/neu enghreifftiau o gyd-destunau posibl lle y gall yr NOS fod yn gymwys; ni ddylid eu hystyried yn ddatganiadau ystod sy'n ofynnol i gyrraedd yr NOS.

Noder: Pan fydd unigolyn yn ei chael yn anodd neu'n amhosibl mynegi ei ddewisiadau ei hun a gwneud penderfyniadau am ei fywyd, er mwyn cyrraedd y safon hon, efallai y bydd angen cynnwys eiriolwyr neu eraill a all gynrychioli barn a buddiannau'r unigolyn. 

Pan fydd gwahaniaethau ieithyddol yn y lleoliad gwaith, er mwyn cyrraedd y safon hon, efallai y bydd angen defnyddio gwasanaethau cyfieithu.

Gall dulliau cyfathrebu gynnwys defnyddio iaith lafar ddewisol yr unigolyn, defnyddio arwyddion, defnyddio symbolau neu luniau, ysgrifennu, gwrthrychau cyfeirio, pasbortau cyfathrebu, ffyrdd eraill o gyfathrebu nad ydynt ar lafar, cymhorthion cyfathrebu dynol a thechnolegol

Yr unigolyn yw'r person y byddwch yn darparu gofal neu gymorth iddo yn eich cartref

Gall rhwydweithiau gynnwys y teulu estynedig, ffrindiau'r teulu, eraill a fydd yn rhyngweithio â'r unigolyn yn gyson

Eraill yw eich cydweithwyr a gweithwyr proffesiynol eraill y mae eu gwaith yn cyfrannu at les yr unigolyn ac sy'n eich galluogi i gyflawni eich rôl

Mae risg yn ystyried pa mor debygol ydyw y bydd perygl yn codi a gall gynnwys y posibilrwydd o berygl a difrod i'r amgylchedd a nwyddau; y posibilrwydd o anaf a niwed i bobl gan gynnwys , hunan-niwed, bwlio, cam-drin, ymddygiad byrbwyll, niwed corfforol neu emosiynol
Gall dyfeisiau a gweithdrefnau diogelwch gynnwys larymau mwg; pecyn cymorth cyntaf; storio meddyginiaethau yn ddiogel; cytundebau rheoli risg sy'n golygu y gellir cymryd risgiau dethol mor ddiogel â phosibl; gweithdrefnau ar gyfer iechyd a diogelwch sy'n ofynnol gan drefnydd y lleoliad

Gall ffyrdd a all fod yn ddefnyddiol iddo gynnwys sgyrsiau a rhyngweithio mewn ffyrdd eraill gan ddefnyddio dull dewisol yr unigolyn o gyfathrebu; defnyddio celfyddydau mynegiannol; amseroedd a lleoliadau dewisol; peidio â holi a stilio'r unigolyn y tu hwnt i'r hyn y mae am ei fynegi ar unrhyw adeg benodol



	Cwmpas/ystod yn gysylltiedig â gwybodaeth a dealltwriaeth


	Mae'r manylion yn y maes hwn yn ddatganiadau esboniadol o'r cwmpas a/neu enghreifftiau o gyd-destunau posibl lle y gall yr NOS fod yn gymwys; ni ddylid eu hystyried yn ddatganiadau ystod sy'n ofynnol i gyrraedd yr NOS. 

Mae'n rhaid cymhwyso pob datganiad am wybodaeth yng nghyd-destun y safon hon.

Gall ffactorau a all effeithio ar iechyd, lles a datblygiad unigolion gynnwys anghenion difrifol neu gymhleth; anghenion synhwyraidd; amddifadedd cymdeithasol; amgylchiadau andwyol neu drawma cyn neu yn ystod genedigaeth; amgylchiadau teuluol; anabledd corfforol; anabledd dysgu; anaf; anhwylderau ar y sbectrwm awtistig; anhwylderau meddygol (cronig neu acíwt); camddefnyddio sylweddau; dementia; eiddilwch; iechyd meddwl; niwed neu gam-drin; salwch corfforol; sefydliadu; tlodi 



	Gwerthoedd
	Glynu wrth godau ymarfer neu ymddygiad lle y bônt yn berthnasol i'ch rôl a'r egwyddorion a'r gwerthoedd sy'n sail i'ch lleoliad gwaith, gan gynnwys hawliau plant, pobl ifanc ac oedolion.  Mae'r rhain yn cynnwys yr hawliau:

I gael eu trin fel unigolyn

I gael eu trin yn gyfartal a pheidio ag wynebu gwahaniaethu

I gael eu parchu

I gael preifatrwydd

I gael eu trin mewn ffordd urddasol

I gael eu diogelu rhag perygl a niwed

I gael cymorth a gofal mewn ffordd sy'n diwallu eu hanghenion, sy'n ystyried eu dewisiadau ac sy'n eu hamddiffyn hefyd

I gyfathrebu gan ddefnyddio eu dulliau cyfathrebu ac iaith ddewisol

I allu cael gafael ar wybodaeth amdanynt hwy eu hunain




	Datblygwyd gan
	Sgiliau Gofal a Datblygu



	Rhif fersiwn
	1



	Dyddiad y'i cymeradwywyd
	Mawrth 2012


	Dyddiad adolygu dangosol

	Awst 2014


	Dilysrwydd
	Cyfredol



	Statws
	Gwreiddiol



	Sefydliad gwreiddiol

	Sgiliau Gofal a Datblygu



	URN gwreiddiol
	 HSC 334


	Galwedigaethau perthnasol


	Galwedigaethau Gwasanaethau Personol


	Cyfres
	Iechyd a Gofal Cymdeithasol 

	Geiriau allweddol
	cefnogi, darparu, cartref




SCDHSC0334 Darparu cartref ac amgylchedd teuluol i unigolion y mae angen gofal a chymorth arnynt

1
SCDHSC0334 Darparu cartref ac amgylchedd teuluol i unigolion y mae angen gofal a chymorth arnynt

10

